
 

 
 

ᐅᖃᓕᒫᒐᒃᓴᑎᒍᑦ ᑐᓴᒐᒃᓴᖅ 
 

Infoway -ᑯᑦ ᐊᑐᐃᓐᓇᐅᑎᑦᓯᔪᓐᓇᕐᓂᕐᒥᒃ ᐃᓚᒋᐊᖅᓯᕗᑦ ᐋᓐᓂᐊᖅᑐᓕᕆᔩᑦ ᑕᐅᑑᑎᒃᑯᑦ 
ᓄᓇᕘᒥ   

ᓄᓇᕗᒥᐅᑦ ᒫᓂᑐᐸᒥᐅᓪᓗ ᑲᑐᔾᔨᖃᑎᒌᒃᖢᑎᒃ ᐃᑲᔪᖅᑎᖃᑎᒌᖕᓂᐊᖅᐳᑦ  
$2-ᒥᓕᐊᓐᑖᓚᓂᒃ 

 

ᐃᖃᓗᐃᑦ, ᓄᓇᕗᑦ (ᓯᑎᐱᕆ 10, 2008) – ᑐᕋᕐᓂᕆᓇᓱᐊᖅᑕᕗᑦ ᐊᖏᓪᓕᕙᓪᓕᐊᓂᖓᓄᑦ ᐱᐅᓂᖅᐹᒥᒃ 
ᑲᒪᑦᓯᐊᕋᓱᐊᓂᕐᒥᒃ ᐋᓐᓂᐊᕐᕕᓕᐊᖅᐸᒃᑐᓄᑦ, ᒥᓂᔅᑕ ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓗᓕᕆᔨᒃᑯᓪᓗ ᓕᐅᓇ ᐊᒡᓗᑲᖅ 
ᐊᒻᒪᓗ ᕆᑦᓱᑦ ᐊᓪᕙᕋᔅ, ᐊᖓᔪᖄᕆᔭᐅᔪᖅ ᐊᒻᒪᓗ ᐊᐅᓚᑦᓯᔨᐅᔪᓄᑦ ᐃᓱᒪᑕᕆᔭᐅᔪᖅ ᑐᓴᐅᒪᔪᓕᕆᓂᕐᒧᑦ ᐅᓪᓗᒥ 
ᓇᓗᓇᐃᑦᓯᕗᖅ $2-ᒥᓕᐊᓐᑖᓚᓂᒃ ᐊᑐᖅᑕᐅᔪᒃᓴᒪᐅᑎᐅᓗᓂ ᑐᓴᐅᒪᔪᓕᕆᓂᖅᑎᒍᑦ ᐊᖏᒡᓕᒋᐊᖅᓯᓗᑎᒃ 
ᐊᑐᐃᓐᓇᐅᔪᓐᓇᕐᓂᕐᒥᒃ ᖃᕆᓴᐅᔭᑎᒍᑦ ᐋᓐᓂᐊᑐᓕᕆᓂᕐᒥᒃ ᑕᕌᖓᓂᐊᖅᑐᒥᒃ ᓄᓇᕗᒥᐅᑕᐅᔪᓄᑦ.  
 

“ᐱᔾᔪᑎᒃᓴᐅᓂᐊᖅᑐᑦ ᑕᒡᕘᓇ ᐱᓕᕆᐊᕆᔭᐅᔪᑎᒍᑦ, ᐋᕿᒋᐊᖅᓯᔪᓐᓇᕋᑉᑕ ᐊᑐᖅᑕᑉᑎᓐᓂᒃ ᖃᕆᑕᐅᔭᑎᒍᑦ 
ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐅᐃᒍᒋᔭᐅᔪᓂᒃ ᐃᓚᒋᐊᖅᓯᓂᕐᒥᒃ ᐃᒡᓗᓕᒑᔾᔫᑉ ᓇᔭ ᐃᓴᐱᐅᓪ ᐃᓕᖁᓯᖅᓱᖏᑦᑐᓄᑦ 
ᑲᒪᒋᔭᐅᕝᕕᖕᒥ ᐊᒻᒪᓗ ᖃᑉᓗᓈᑦ ᓄᓇᓐᓂ ᐃᒡᓗᐊᓗᖁᑎᒋᔭᐅᔪᑦ ᐋᓐᓂᐊᕐᕕᓕᐊᖅᐸᒃᑐᓄᑦ,” ᐊᔨᓗᑲᖅ ᐅᖃᖅᐳᖅ. 
“ᑕᒪᓐᓇ ᑲᑐᔾᔨᖃᑎᒌᖕᓂᖅ ᐃᑲᔪᕐᓂᖃᒻᒪᕆᖕᓂᐊᕐᒪᑦ ᓄᓇᕘᑉ ᖃᕆᓴᐅᔭᑎᒍᑦ ᐋᓐᓂᐊᖅᑐᓕᕆᓂᖅ ᐱᓕᕆᔨᖁᑎᖏᓐᓄᑦ. 
ᐃᓱᒪᒐᓗᐊᕋᑉᑕ ᐃᓚᒋᐊᖅᓯᓂᕐᒥᒃ ᓄᓇᓕᖕᓂ ᐱᓕᕆᔨᐅᕙᒃᑐᓄᑦ, ᐃᖃᓇᐃᔮᓂᒃ ᐃᓕᓐᓂᐊᖅᓯᓐᓇᑦ ᐊᔪᕈᓐᓂᖅᓴᓯᓐᓈᑦ 
ᐊᒻᒪ ᐋᓐᓂᐊᑐᓕᕆᓂᕐᒧᑦ ᑐᑦᑕᕐᕕᖃᓕᕐᓗᑎᒃ ᑭᕙᓪᓕᕐᒥ ᐊᒻᒪ ᕿᑎᕐᒥᐅᓂ.” 
 

ᐱᔾᔪᑎᒋᓗᐊᖅᑕᖓ ᓄᓇᕗᑦᒥ ᖃᕆᓴᐅᔭᑎᒍᑦ ᐋᓐᓂᐊᖅᑐᓕᕆᓂᕐᒥᒃ ᑕᓚᕖᓴᒃᑯᓪᓗ ᐊᖏᓪᓕᒋᐊᖅᑕᐅᓂᖓ 
ᐊᓯᔾᔨᑦᑕᐅᓂᖓᓗ ᐊᐅᓚᑕᓂᖓᑦ ᑲᑐᔾᔨᖃᑎᒌᒃᖢᑎᒃ ᒫᓂᑐᐸᒥᐅᑦ ᖃᕆᓴᐅᔭᑎᒍᑦ ᑎᕖᒃᑯᓪᓗ 
ᐋᓐᓂᐊᖅᑐᓕᕆᔨᖁᑎᖏᓐᓄᑦ.  ᒫᓂᑐᐸᒥᐅᑦ ᖃᕆᓴᐅᔭᑎᒍᑦ ᐋᓐᓂᐊᖅᑐᓕᕆᔨᒃᑯᖏᑦ ᐊᒥᖃᖃᑎᖃᕐᓗᑎᒃ 
ᖃᐅᔨᒪᔭᒥᖕᓂ ᐃᓕᓐᓂᐊᖅᑎᑦᕙᓪᓕᐊᓂᐊᕐᒪᑕ ᓄᓇᕗᒥᐅᑉ ᖃᕆᓴᐅᔭᑎᒍᑦ ᑐᓴᐅᒪᔪᓕᕆᓂᕐᒥᒃ ᓄᓇᕗᒥᐅᑕᓄᑦ, 
ᑭᒃᑯᑐᐃᓐᓇᕐᓂᒡᓗ ᐃᑲᔪᖅᑐᐃᕙᒡᓗᑎᒃ ᐃᓚᒋᐊᖅᓯᒪᓕᕐᓗᑎᒃ ᐱᔨᑦᓯᕋᕐᓂᖓᑦ ᓄᓇᓕᖕᓄᑦ 256-ᓄᖅ ᑕᕿᑕᒫᑦ, 
ᐊᖏᒡᓕᒋᐊᖅᓯᒪᓕᖅᐳᖅ 5-ᐳᓴᓐᑎᒥᒃ.   
 

ᐱᓕᕆᐊᕆᔭᐅᔫᑉ ᐃᓚᖓᒍᑦ, ᓄᑖᒥᒃ ᑕᐅᑑᑎᓂᒃ ᐃᓕᓯᓂᐅᔭᖅᐳᑦ ᐋᓐᓂᐊᖅᑐᓄᑦ ᐅᑕᕿᕝᕕᐅᕙᒃᑐᓂᒃ ᕕᓂᐲᖕᒥ 
ᐅᐸᒃᑕᐅᕙᒃᑐᓄᑦ ᓄᓇᕗᒥᐅᑕᐅᔪᓄᑦ ᐊᖏᕋᒥᖕᓂᒃ ᑲᒪᒋᔭᐅᔪᓐᓇᖏᑦᑐᓂᒃ.  ᑕᒪᓐᓇ ᐃᑲᔪᕐᓂᖃᕐᓂᐊᕐᒪᑦ ᐅᖓᓯᒃᑐᒧᑦ 
ᑐᓴᐅᒪᔪᓕᕆᓂᑦ ᖃᑕᓐᖑᑎᒌᓄᑦ ᓇᓂᑐᐃᓐᓇᖅ. 
 

“ᓂᕆᐅᓂᖃᖅᐳᒍᑦ ᑕᒪᒃᑯᑎᒎᓇᖅ ᐊᑐᖅᐸᑉᑎᒍᑦ ᐱᓕᕆᖃᑎᒌᑦᓯᐊᕐᓂᕐᒥᒃ ᑐᐅᑐᖃᖅᑕᐅᑎᓂᒃᑯᑦ ᑐᓴᐅᒪᔪᓕᕆᓂᕐᒥᒃ 
ᐊᑐᖅᑕᐅᖏᓐᓇᕐᓂᐊᕐᓗᑎᒃ ᐃᑲᔫᑎᐅᓂᐊᖅᑐᓂᒡᓗ ᐊᑐᖅᑕᐅᕙᓪᓕᐊᖏᓐᓇᕐᓂᐊᕐᓂᖓᓄᑦ ᑕᐅᑑᑎᓕᕆᓂᖅᑎᒍᑦ 
ᑐᓴᐅᒪᖃᖅᑕᐅᑎᓂᖅ ᓄᓇᕘᒥ,” ᐅᖃᖅᐳᖅ ᓕᓯ ᓗᕙᓐ, ᒫᓂᑐᐸᒥ ᑕᐅᑑᑎᒃᑯᑦ ᑐᓴᐅᒪᖃᑦᑕᐅᑎᓕᕆᔨᖓᑦᑕ 
ᑐᑭᒧᐊᒃᑎᑦᓯᔨᖓᑦ. 
 

“ᐅᓪᓗᒥ ᑕᐅᑑᑎᒃᑯᑦ ᑐᓴᐅᒪᖃᑦᑕᐅᑎᓕᕆᓂᖅ ᐊᖏᓪᓕᒋᐊᕐᓂᖓ ᐱᒍᒪᔭᐅᔪᑐᖃᐅᓂᖓᓄᑦ ᐊᒻᒪᓗ 
ᑲᑐᔾᔨᖃᑎᒌᖕᓂᕆᔭᖏᑦᑎᒍᑦ ᓄᓇᕘᒥᐅᑦ ᐊᒻᒪᓗ ᒫᓂᑐᐸᒥᐅᑦ.  ᖁᕕᐊᓪᓚᕆᒃᐳᒍᑦ ᐊᑐᖅᑕᐅᑦᓯᐊᕐᓂᐊᕐᓂᖓᓂᒃ $2-
ᒥᓕᐊᓂᒃ ᑕᒪᑐᒧᖓ ᐱᓕᕆᐊᖑᓂᐊᖅᑐᒧᑦ ᒐᕙᒪᑐᖃᒃᑯᓪᓗ ᐃᓚᐅᕝᕕᒋᓯᒪᓪᓗᓂᔾᔪᒃ ᖃᕆᓴᐅᔭᕈᔪᒃᑎᒍᑦ 
ᐊᑐᐃᓐᓇᐅᓂᖏᓐᓂᒃ ᓈᒻᒪᒃᑐᓂᒃ ᐱᔨᑦᓯᕐᕕᐊᓂᐊᕐᓗᑎᒃ ᐋᓐᓂᐊᕐᕕᓕᐊᖅᐳᒃᑐᓄᑦ ᑳᓇᑕᓗᒃᑖᒥ”, ᐅᖃᖅᐳᖅ ᐊᓚᕇᔅ.  
“ᑕᐃᒪᓐᓇᑎᑐᑦ ᑲᓇᑕᒥ 250-ᖑᔪᑦ ᖃᕆᓴᐅᔭᑎᒍᑦ ᖃᓄᑐᐃᓐᓇᖅ ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ 

Communications 2008-45-C  



 

ᑎᑎᖅᑐᖅᑕᐅᕙᖕᓂᖏᑦ ᐱᓕᕆᐊᕆᔭᐅᕙᓪᓕᐊᔪᖅ, ᐃᓚᒋᐊᖅᑕᐅᓂᖏᑦ ᐊᔪᕈᑕᐅᕙᒃᑐᓂᒃ ᐊᓂᒍᐃᓯᒪᕙᓪᓕᐊᓂᐊᕐᒪᑦ, 
ᑮᓇᐅᔭᓂᒃ ᐊᑐᖏᓐᓂᖅᓴᐅᓗᓂᓗ, ᐊᒻᒪᓗ ᐃᖢᐊᖏᔾᔪᑕᐅᕙᒃᑐᓂᒃ ᐋᕿᒋᐊᕈᑎᐅᓂᐊᖅᐳᖅ ᐱᓕᕆᐊᕆᔭᐅᔪᓂᒃ 
ᑕᒪᑐᒧᖓ.” 
 

ᑲᑐᔾᔨᖃᑎᒌᒃᖢᑎᒃ ᐱᓕᕆᖃᑎᒌᖕᓂᕆᓂᐊᖅᑕᖓᑦ ᒫᓂᑐᐸᒥᐅᑦ ᐊᒻᒪᓗ ᓄᓇᕗᒥᐅᑦ ᐃᑲᔪᖅᑐᐃᓂᐊᕆᕗᖅ ᑭᕙᓪᓕᕐᒥ 
ᐊᒻᒪᓗ ᕿᑎᕐᒥᐅᓄᑦ ᐅᑯᓂᖓ ᐱᓇᓱᐊᒐᖃᕐᓗᑎᒃ: 
 

• ᐊᑐᖅᑕᐅᑎᑦᓯᑲᓐᓂᕐᓂᕐᒥᒃ ᑕᐅᑑᑎᒃᑯᑦ ᑐᓴᐅᒪᖃᑦᑕᐅᑎᓕᕆᓂᖅ ᐱᔨᑦᓯᕋᖅᑎᐅᔪᓄᑦ ᐊᒻᒪᓗ 
ᐋᓐᓂᐊᕐᕕᓕᐊᖅᐸᒃᑐᓄᑦ ᐅᖓᓯᒃᑐᒥ ᐊᖏᕋᓖᑦ 

• ᐋᕿᒋᐊᖅᑎᑦᓯᓂᖅ ᐋᓐᓂᐊᕐᕕᓕᐊᖅᐸᒃᑐᑦ ᐊᖏᕋᐅᓂᐊᓕᕌᖓᑕ ᖃᑉᓗᓈᑦ ᓄᓈᓐᓂ ᓄᓇᕘᑉ 
ᓄᓇᖁᑎᖏᓐᓄᑦ 

• ᐊᒥᓱᓐᖑᕆᐊᑲᓐᓂᕐᓗᑎᒃ ᖃᑕᓐᖑᑎᒌᑦ ᑐᓴᐅᒪᖃᑦᑕᐅᑎᓂᒃᑯᑦ ᐋᓐᓂᐊᖅᑐᓄᑦ ᑐᑦᑕᕐᕕᐅᔪᑦ 
 

ᓄᓇᕗᑦ ᑕᐅᑑᑎᒃᑯᑦ ᑐᓴᐅᒪᖃᑦᑕᐅᑎᓕᕆᓂᖅ ᐊᑮᐅᓂᒃ ᐊᒥᓱᒐᓚᖕᓂᒃ ᑲᔪᓯᓯᒪᓕᕐᒪᑦ.  ᓄᓇᕗᑦ ᑕᐅᑑᑎᒃᑯᑦ 
ᑐᓴᐅᒪᖃᑦᑕᐅᑎᓕᕆᓂᖅ ᐊᖏᒡᓕᒋᐊᖅᑕᐅᓂᖓ ᐊᒻᒪ ᐊᓯᔾᔨᖅᑕᐅᓂᖓ ᐊᐅᓚᑕᐅᓂᖏᓐᓄᑦ ᑲᔪᓯᑎᑕᐅᔪᒪᔪᑦ 100-
ᐳᓴᓐᖏᑦᑎᒍᑦ ᐃᓗᐃᑦᑐᒥᒃ ᑮᓇᐅᔭᖃᖅᑎᑕᐅᕗᑦ Infoway-ᑯᓐᓄᑦ. 
 
ᑲᓇᑕᒥ Infoway-ᑯᑦ 
ᑲᓇᑕᒥ ᐋᓐᓂᐊᖅᑐᓕᕆᔨᒃᑯᑦ ᑐᓴᐅᒪᖃᑦᑕᐅᑎᓕᕆᔨᖏᑦ ᓇᖕᒥᓂᖅ ᐊᐅᓚᓂᖃᖅᐳᖅ, ᐊᒻᒪ ᑮᓇᐅᔭᓕᐅᕈᑎᖃᒐᑎᒃ 
ᒐᕙᒪᑐᑲᒃᑯᓐᓄᑦ ᑮᓇᐅᔭᖃᖅᑎᑕᐅᕗᑦ. ᑐᓴᐅᒪᖃᑦᑕᐅᑎᓕᕆᔨᑦ ᑕᐱᖃᖅᖢᑎᒃ ᑕᒪᐃᓐᓂᒃ ᑲᓇᑕᐅᑉ 
ᐊᕕᒃᑐᖅᓯᒪᐅᖅᑐᓂᒃ ᓄᓇᖁᑎᖏᓐᓂᒃ ᐱᕙᓪᓕᐊᑎᑦᓯᓇᓱᐊᕐᓂᕐᒧᑦ ᐊᒻᒪ ᐊᑐᖅᑎᑦᓯᓇᓱᐊᕐᓂᕐᒧᑦ ᖃᕆᑕᐅᔭᑎᒍᑦ 
ᐱᓕᕆᐊᕆᔭᐅᕙᒃᑐᓂᒃ ᐋᕿᐅᒪᔾᔪᑎᒃᓴᖏᓐᓄᑦ ᑲᓇᑕᒥ.  ᑕᒪᐃᓐᓂᒃ ᑎᑎᖃᖁᑎᒋᔭᐅᔪᑦ ᐋᓐᓂᐊᖅᐸᒃᑐᓄᑦ 
ᐸᐸᑕᐅᕙᒃᐳᑦ ᑭᒃᑯᑐᐃᓐᓇᕐᓄᑦ ᖃᐅᔨᔭᐅᓂᐊᕋᑎᒡᓗ, ᑕᒪᓐᓇᓗ ᑎᑎᖃᐅᑎᓄᑦ ᐋᕿᐅᒪᔾᔪᑎᐅᔪᖅ 
ᐃᑲᔪᕐᓂᖃᕐᓂᐊᖅᐳᖅ ᐋᓐᓂᐊᖅᑐᓕᕆᔨᐅᕙᒃᑐᓄᑦ ᐊᒻᒪᓗ ᐋᓐᓂᐊᖅᐸᒃᑐᓄᑦ ᒥᐊᓂᖅᓯᓂᒃᑯᑦ, ᐊᑐᐃᓐᓇᐅᑎᑦᓯᓂᕐᑯᑦ, 
ᐊᒥᖃᖃᑎᒌᖕᓂᒃᑯᑦ ᐊᒻᒪᓗ ᓴᐳᑎᓯᒪᓂᖅ ᖃᓄᑐᐃᓐᓇᖅ ᐋᓐᓂᐊᖅᐸᒃᑐᑦ ᑎᑎᖃᖁᑎᖏᓐᓂᒃ ᖃᓄᑐᐃᓐᓈᖅᑐᓂᒃ.  
ᐊᑐᐃᓐᓇᐅᑎᑦᓯᓂᖅ ᑕᒪᑐᒥᖓ ᐊᑐᓪᓚᕆᒋᐊᖃᕐᓂᕐᒥᒃ ᐊᔪᖏᑎᑦᓯᓂᖅᓴᐅᓂᐊᖅᐳᖅ ᐋᕿᐅᒪᔾᔪᑎᐅᔪᓂᒃ ᑕᒪᐃᓐᓄᑦ 
ᑲᓇᑕᒥᐅᓗᒃᑖᓂᒃ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 
ᔭᔅᒥᓇ ᐸᐸ 
ᑐᑭᒧᐊᒃᑎᑦᑎᔨᐅᓚᐅᑲᒃᑐᖅ 
ᑐᓴᐅᒪᔪᓕᕆᓂᕐᒧᑦ  
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

(867) 975-5714 
Email: ypepa@gov.nu.ca 
 
ᑖᓐ ᓴᑐᕋᔅᐳᐊᖅ 
ᑐᑭᒧᐊᒃᑎᑦᑎᔨ, ᑐᓴᐅᒪᔪᓕᕆᓂᔾᔪᐊᒧᑦ 
ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ Infoway-ᑯᓐᓄᑦ 

 (416) 595-3424 
Email: dstrasbourg@infoway-inforoute.ca 
 

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

